
Nunavunmi 

 
Ilihaqtut 6-nit nunallaanit, titiralimaittunik inmik qablunaatut uqauhitigut ilihaudjutikhatik 
English Language Arts 30 1 Part A unalu 30 2 Part A iniqtirutaanut uuktuutikhaq titiraqlugu 
talvani Ubluqtuhinirmut Aullaqtirvia 13, 2016, hilaklukpakmat, titiraqniaqtait ukuat 
uuktuutikhat talvani Qitiqqauyaqvia 2016. 
 
Nunavut malikpagait ilihaudjutikhanut uuktuutikharivagainut Alberta Departmental Exam 
ilihaudjutainni naunaitkutikhallu uuktuutikhanut titiraqlugit ubluinni. Ilihaqtut titiralimaitkumik 
inmik uuktuutikhamingnik ayuqhautiqarumik hulilukaarutinulluunniit, titiraqpagait 
ilihaudjutinut uuktuffaaqnahualiraangata. Titiraqtakhait uuktuutikhat malruhiktuqhugit 
ukiungani titiraqpagait – atauhiq talvani Ubluqtuhinirmut Aullaqtirvia aallalu Immakturviani. 
 
Taimaa amihut ilihaudjutait ilihaqtullu ilauvakmata pidjutainut hilakliraangat, Nunavunmi 
Ilinniaqtuliqiyikkut unalu Alberta Ministry of Education tamangmik angiqatigiiktut 
titiraqtipkainiaqhutik ilihaudjutikhanut uuktuutikhanik talvani Qitiqqauyarvia 2016, 
ihuirutinnaittumut kitunullikaak uuktuutikhanut ilihaudjutinut talvani Immaktirviani.  
 
Amihut ikayurvikhat piumayauyut pivallialirianginni, piliuqlutik munarilugillu ilihaudjutinut 
uuktuutikhanik. Nakuuyumik pivagiamingni ilihaudjutikhanut uuktuutikhanik munarivaklugit 
ihuaqtumiklu naunaiyaktauyaanginni, Nunavut malikpagait Alberta-kut atuqpagainut 
qayagivlutiklu munarivlugit.  
 
Naunaiqhigumaguvit ilihaudjutikhanut uuktuutikhanut huuqlu Nunavut atuqpagianginni 
Alberta-kut uuktuutikhainik, qaritauyakkut takuyakturlugu: 
http://www.gov.nu.ca/information/backgrounder-departmental-exams. 
Uqaqvigiinnariaqaqtatit nunangni iliharvikmi atan’nguyaq apiqhuutiqaruvit 
ihumagiyaqaruvilluunniit.  

